
KIRISH

EKOLOGIK QONUNCHILIKNI TAKOMILLASHTIRISH VA 
“YASHIL” TARAQQIYOT BORASIDAGI PARLAMENT NAZORATI

Xamzayev Abdushukur Xudoykulovich
O‘zbekiston Respublikasi Oliy Majlisi Qonunchilik palatasidagi 
O‘zbekiston ekologik partiyasi fraksiyasining rahbari 

Hurmatli konferensiya ishtirokchilari!

Xonimlar va janoblar!
Jahonda kechayotgan iqlim o‘zgarishi, biologik xilma-xillikning qisqarishi, suv resurslari tanqisligi, yerlarning 

degradatsiyasi va atrof-muhit ifloslanishi kabi ekologik tahdidlar barcha davlatlar oldida umumiy vazifalarni qo‘ymoqda. 
Bu esa ekologik xavfsizlikni ta’minlash, tabiiy resurslardan oqilona foydalanish hamda barqaror rivojlanishning huquqiy 
asoslarini mustahkamlashni davlat siyosatining ustuvor yo‘nalishlaridan biri sifatida belgilashni taqozo etmoqda.

“Yashil” taraqqiyotni ta’minlash zamon talablariga javob beradigan qonunchilik bazasini shakllantirish, uni muntazam 
takomillashtirib borish hamda qabul qilingan qonunlar ijrosi ustidan samarali parlament nazoratini ta’minlash bilan 
chambarchas bog‘liqdir.

Muhim ijtimoiy, iqtisodiy va siyosiy ahamiyatga ega bo‘lgan ekologik munosabatlarni huquqiy tartibga solishga 
qaratilgan ekologik qonunchilik samaradorligini oshirish muhim omil hisoblanadi.

So‘nggi yillarda Yangi O‘zbekistonda atrof-muhitni muhofaza qilish, ekologik xavfsizlikni ta’minlash va “yashil” iqtisodiyot 
tamoyillarini hayotga keng joriy etishga qaratilgan keng ko‘lamli islohotlar amalga oshirilmoqda. Mazkur islohotlarning 
huquqiy poydevorini mustahkamlash hamda ularning ijrosini ta’minlashda parlamentning o‘rni va mas’uliyati tobora ortib 
bormoqda.

Ekologik xavfsizlikni ta’minlash va “yashil” taraqqiyotga erishish har qanday davlatning puxta o‘ylangan huquqiy 
siyosatiga bevosita bog‘liqdir. Shu nuqtai nazardan, so‘nggi yillarda Yangi O‘zbekistonda ekologik sohadagi qonunchilikni 
xalqaro standartlar asosida takomillashtirishga qaratilgan tizimli islohotlar amalga oshirilmoqda.

Eng avvalo, 2023-yilda xalqimizning xohish-istaklari asosida qabul qilingan O‘zbekiston Respublikasining yangi 
tahrirdagi Konstitutsiyasi muqaddimasidagi «mamlakatimizning bebaho tabiiy boyliklarini ko‘paytirishga, hozirgi va kelajak 
avlodlar uchun asrab-avaylashga hamda atrof-muhit musaffoligini saqlashga astoydil ahd qilib...» degan jumlalar ham bu 
borada mamlakatimiz o‘zining aniq va mustahkam pozitsiyasiga ega ekanini anglatadi. Bundan tashqari, Bosh Qomusimizda 
ijtimoiy, iqtisodiy huquqlar qatori «ekologik huquq» tushunchasi kiritildi.

Xususan, fuqarolarning qulay atrof-muhitga bo‘lgan huquqi, tabiiy boyliklarni asrab-avaylash hamda kelgusi avlodlar 
manfaatlarini ta’minlash davlatning ustuvor vazifalaridan biri sifatida belgilandi.

Keyingi yillarda o‘rmonlardan foydalanish, yaylovlarni muhofaza qilish, qayta tiklanuvchi energiya manbalarini 
rivojlantirish, ekologik audit, gidrometeorologiya, organik mahsulotlar ishlab chiqarish, ichimlik suvi ta’minoti hamda suv 
resurslarini boshqarish sohalarida qabul qilingan qonunlar mazkur yo‘nalishda yaxlit huquqiy tizimni shakllantirishga xizmat 
qildi.

So‘nggi yillarda mamlakatimizda ekologik qonunchilikni takomillashtirishda quyidagi yo‘nalishlar ustuvorlik kasb etdi:
birinchidan, atrof tabiiy muhitni muhofaza qilish va ekologik xavfsizlikni ta’minlash;
ikkinchidan, iqlim o‘zgarishi oqibatlarini yumshatish va oldini olish, “yashil” iqtisodiyotni rivojlantirish;
uchinchidan, yerdan foydalanish va muhofaza qilish;
to‘rtinchidan, yer osti boyliklaridan foydalanish va muhofaza qilish;
beshinchidan, suvdan foydalanish va muhofaza qilish;
oltinchidan, o‘simlik dunyosidan foydalanish va muhofaza qilish;
yettinchidan, hayvonot dunyosini muhofaza qilish va undan foydalanish;
sakkizinchidan, atmosfera havosini muhofaza qilish qonunchiligi;
to‘qqizinchidan, gidrometeorologiya sohasi.

Hurmatli konferensiya ishtirokchilari!
2016–2025-yillarning o‘zida ekologiya va atrof-muhitni muhofaza qilish sohasida 30 ga yaqin qonun qabul qilinib, ular 

ekologik munosabatlarni huquqiy tartibga solishning zamonaviy tizimini yaratish uchun poydevor bo‘ldi.
Jumladan, “Hayvonot dunyosini muhofaza qilish va undan foydalanish to‘g‘risida”, “O‘simlik dunyosini muhofaza qilish 

va undan foydalanish to‘g‘risida”, “O‘rmon to‘g‘risida”, “Qayta tiklanuvchi energiya manbalari to‘g‘risida”, “Ekologik audit 
to‘g‘risida”, “Gidrometeorologiya faoliyati to‘g‘risida”, “Organik mahsulotlar to‘g‘risida”, “Tuproqni muhofaza qilish va uning 
unumdorligini oshirish to‘g‘risida”, “Ekologik ekspertiza, atrof-muhitga ta’sirni baholash va strategik ekologik baholash 
to‘g‘risida”, “Issiqxona gazlarining chiqarilishini cheklash to‘g‘risida”gi yaxlit va yangi tahrirdagi qonunlar hamda Suv 
kodeksining qabul qilinishi mamlakatimizda ekologik siyosatning huquqiy asoslarini yangi bosqichga olib chiqdi.

Mazkur qonunlar nafaqat tabiiy resurslarni muhofaza qilishning huquqiy mexanizmlarini takomillashtirdi, balki iqlim 
o‘zgarishiga moslashish, “yashil” iqtisodiyotni rivojlantirish, qayta tiklanuvchi energiya manbalarini keng joriy etish, 
biologik xilma-xillikni asrash hamda ekologik xavfsizlikni ta’minlashga qaratilgan davlat siyosatining huquqiy poydevorini 
mustahkamladi.

Bugungi kunda ekologik qonunchilikning asosiy vazifasi faqat tabiatni muhofaza qilish bilan cheklanmaydi. U investitsiya 
siyosatini shakllantirish, resurslardan samarali foydalanish, “yashil” texnologiyalarni rag‘batlantirish, iqlim o‘zgarishi 
oqibatlariga moslashish hamda aholining munosib hayot sifatini ta’minlashning muhim huquqiy omiliga aylanmoqda.

Mamlakatimiz xalqaro huquqning teng huquqli subyekti sifatida bir qator xalqaro hujjatlarga qo‘shildi.
Xususan:
Qonunchilik palatasi majlislarida hukumat a’zolarining Qonunchilik palatasi deputatlari savollariga javoblarini eshitish 

— “Hukumat soati”;
davlat organlari rahbarlarining o‘z faoliyati masalalari yuzasidan axborotini eshitish;
Qonunchilik palatasi tomonidan davlat organlarining mansabdor shaxslariga qonunlar va davlat dasturlarining ijrosi 

masalalari yuzasidan parlament so‘rovi yuborish;
Qonunchilik palatasining tegishli qo‘mitasi tomonidan davlat organlari rahbarlarining axborotini eshitish;
qonun hujjatlarining ijrosi holatini va huquqni qo‘llash amaliyotini tegishli qo‘mita tomonidan o‘rganish hamda qonunosti 

hujjatlarining qabul qilinishi yuzasidan monitoringni amalga oshirish;
deputatlik so‘rovlari yuborish va boshqa shakllarda amalga oshirilmoqda.
O‘zbekiston Ekologik partiyasi fraksiyasi va uning deputatlari ham mazkur jarayonlarda faol ishtirok etmoqda.
2025-yil davomida Ekologik partiya fraksiyasi tashabbusi bilan ekologik masalalar yuzasidan 2 marotaba hukumat 

a’zolarining axboroti eshitildi va davlat organlarining mansabdor shaxslariga 3 marotaba parlament so‘rovi yuborildi.
Shu bilan birga, fraksiya yig‘ilishlarida sohadagi qonunlar va davlat dasturlarining ijrosi yuzasidan 13 marotaba tegishli 

mansabdor shaxslarning axborotlari eshitildi.

Hurmatli anjuman ishtirokchilari!
Fraksiyamiz Qonunchilik palatasi deputatlari bilan hamkorlikda kelgusida ekologiya va atrof-muhitni muhofaza qilish 

sohasidagi qonunlarni tizimlashtirish, qonunlarda huquqiy tartibga solish mexanizmlarini aniq belgilashga qaratilgan qonun 
loyihalari ustida ish olib bormoqda.

Jumladan:
ekologik qonunchilikni tizimlashtirish va kodifikatsiyalashga qaratilgan O‘zbekiston Respublikasi Ekologiya kodeksini 

maromiga yetkazish;
“Hayvonlarni shafqatsiz munosabatdan himoya qilish to‘g‘risida”gi qonun loyihasini;
“Atmosfera havosini muhofaza qilish to‘g‘risida”gi qonun loyihasini yangi tahrirda;
“Muhofaza etiladigan tabiiy hududlar to‘g‘risida”gi qonun loyihasini yangi tahrirda;
“Chiqindilar to‘g‘risida”gi qonun loyihasini yangi tahrirda;
“Atrof-muhit monitoringi to‘g‘risida”gi yangi qonun loyihasini ishlab chiqish oldimizda turgan ustuvor vazifalar 

hisoblanadi.

Hurmatli konferensiya ishtirokchilari!
Xulosa o‘rnida aytishimiz mumkinki, Yangi O‘zbekistonda ekologik qonunchilikni takomillashtirish va “yashil” taraqqiyotni 

ta’minlash jarayonida parlament nafaqat qonun qabul qiluvchi oliy vakillik organi, balki qabul qilingan qonunlarning hayotga 
to‘liq va samarali tatbiq etilishi ustidan ta’sirchan nazoratni amalga oshiruvchi muhim konstitutsiyaviy institut sifatida ham 
alohida o‘rin tutadi.

Ishonchim komilki, mazkur xalqaro konferensiya doirasida bildiriladigan ilmiy yondashuvlar, amaliy takliflar va ilg‘or 
tajribalar ekologik qonunchilikni yanada takomillashtirish, o‘zaro tajriba almashish hamda barqaror va “yashil” taraqqiyot 
maqsadlariga erishish yo‘lida muhim muhokama maydoni bo‘lib xizmat qiladi.

E’tiboringiz uchun rahmat!



https://yashil-iqtisodiyot-taraqqiyot.uz

M
U

N
D

A
R

IJ
A

С
О

Д
Е

Р
Ж

А
Н

И
Е

C
O

N
T

E
N

T
S

7

YA S H I L  I Q T I S O D I Y O T  VA  TA R A Q Q I Y O T2026-yil, 12-avgust. 
№ 4-maxsus son.

MUNDARIJA
AHOLINING EKOLOGIK MADANIYATINI YUKSALTIRISHDA EKOLOGIK TAʼLIM,
JAMOATCHILIK ISHTIROKI VA SHAXSIY JAVOBGARLIK: 2025–2026-YILLARDAGI
INSTITUTSIONAL OʻZGARISHLAR TAHLILI.........................................................................................................................16

Sharipov Kongratbay Avezimbetovich
BMTNING BARQAROR RIVOJLANISH MAQSADLARINI MILLIY DARAJADA AMALGA
OSHIRISH: O‘ZBEKISTON TAJRIBASI VA USTUVOR YO‘NALISHLAR..........................................................................24

Teshaboyev Toʻlqin Zakirovich
YASHIL IQTISODIYOTNI IQTISODIY VA HUQUQIY QO‘LLAB-QUVVATLASH,
INSTITUTSIONAL MEXANIZMLAR VA O‘ZBEKISTON TAJRIBASI................................................................................31

Abduraxmanova Gulnora Kalandarovna
TAKOMILLASHTIRISH: YASHIL IQTISODIYOT SHAROITIDA TASHKILIY-IQTISODIY
MEXANIZMLAR VA O‘ZBEKISTON TAJRIBASI.....................................................................................................................37

Shamsiddin Allayarov
EKOLOGIYA SOHASIDAGI QONUNCHILIKNI TAKOMILLASHTIRISHNING
DOLZARB MASALALARI...............................................................................................................................................................45

S. Sh. Utemuratova
EKOLOGIK BARQARORLIK — YANGI O‘ZBEKISTON 
TARAQQIYOTINING MUSTAHKAM POYDEVORI.................................................................................................................49

G‘afforov X. L.
MENEJMENT VA BIZNES BOSHQARUVIDA EKOLOGIK, YONDASHUV, ESG TAMOYILLARI,
“YASHIL” STRATEGIYA VA KORPORATIV BOSHQARUV MEXANIZMLARI................................................................58

Qurbonov Sherzod Ismatillayevich
РОЛЬ ГРУППЫ ДЕПУТАТОВ ЭКОЛОГИЧЕСКОГО ДВИЖЕНИЯ
УЗБЕКИСТАНА В ОБЕСПЕЧЕНИИ ЭКОЛОГИЧЕСКОЙ УСТОЙЧИВОСТИ............................................................65

Алиханов Борий Батирович
Сангинов Саидрасул Сайдакпарович

YASHIL ISLOHOTLARNI AMALGA OSHIRISH HAMDA EKOLOGIK BARQARORLIKNI
TA’MINLASHDA YASHIL PARTIYALARNING GLOBAL AHAMIYATI..............................................................................69

Qo‘chqorov Islomjon Nurali o‘g‘li
Xursanov Kamoljon Erkinjon o‘g‘li

RESPUBLIKAMIZDA EKOLOGIK SIYOSAT VA XAVFSIZLIK MASALALARI...............................................................73
Raximov Oybek Raimovich
Xofizov Baxriddin Turdievich

AHOLINING EKOLOGIK MADANIYATINI YUKSALTIRISHDA JAMOATCHILIK ISHTIROKI
VA TA’LIM IMKONIYATLARI (STEAM YONDASHUVI MISOLIDA).................................................................................76

N. Matkarimova
O‘ZBEKISTONDA YOSHLAR PARLAMENTINI MUHIM DEMOKRATIK INSTITUT SIFATIDA
SHAKLLANTIRISH BOSQICHLARI VA ISTIQBOLDAGI REJALAR..................................................................................80

Abdullayev Muxammadqodir Mashxur o‘g‘li
Xushvaqtov Feruzbek Ilxom o‘g‘li

СОТРУДНИЧЕСТВО ПАРЛАМЕНТА УЗБЕКИСТАНА С ННО В ПОВЫШЕНИИ
ЭКОЛОГИЧЕСКОЙ КУЛЬТУРЫ НАСЕЛЕНИЯ....................................................................................................................83

Сангинов Саидрасул Сайдакпарович
OROLBO‘YI MINTAQASIDA «SUV IQTISODIYOTI» VA «YASHIL OBLIGATSIYALAR»
(GREEN BONDS) TIZIMINI YANADA RIVOJLANTIRISHDA PARLAMENT NAZORATI
VA QONUNCHILIK MEXANIZMLARI (XORAZM VILOYATI MISOLIDA)......................................................................87

Otamuratov Oybek Baxtiyorovich



https://yashil-iqtisodiyot-taraqqiyot.uz

M
U

N
D

A
R

IJ
A

С
О
Д
Е
Р
Ж
А
Н
И
Е

C
O

N
T

E
N

T
S

8

YA S H I L  I Q T I S O D I Y O T  VA  TA R A Q Q I Y O T 2026-yil, 12-avgust. 
№ 4-maxsus son.

INKLYUZIV YONDASHUV ASOSIDA EKOLOGIK TARBIYANI TASHKIL 
ETISHNING IJTIMOIY PEDAGOGIK IMKONIYATLARI.......................................................................................................93

Xodjayeva Mohira Mirzahmadovna
KORXONALARNING BARQAROR RIVOJLANISH TIZIMIDA EKOLOGIK VA IJTIMOIY
KO‘RSATKICHLAR AUDITI............................................................................................................................................................97

Akbarov Azizbek Abdusattarovich
O‘ZBEKISTONDA XALQARO BIZNESNING BARQAROR RIVOJINI TA’MINLASHDA 
MARKETING VA YASHIL INNOVATSIYALARNING ROLI VA AHAMIYATI................................................................103

Sayfullayeva Nigora Fayzulla qizi
TOZA HUDUDDAN YASHIL TAFAKKURGA — EKOLOGIK ISLOHOTLARNING AMALIY
NATIJALARI (SURXONDARYO VILOYATI MISOLIDA).....................................................................................................107

Alimardonova Z. M.
SUV RESURSLARIDAN OQILONA FOYDALANISH — BARQAROR TARAQQIYOT OMILI.................................111

Jo‘rayev Komiljon Begmonovich
Xudoyqulov Avloqul Nurmanovich

IQLIM O‘ZGARISHIGA MOSLASHISH SHAROITIDA SHAHAR VA SANOAT HUDUDLARINI 
«YASHIL» ZONALASHTIRISHNING HUQUQIY KAFOLATLARI...................................................................................114

Berdiqulova Munira Faxriddin qizi
EKOLOGIK BARQARORLIKNI TA’MINLASHDA XALQARO HUQUQIY
STANDARTLARNI O‘ZBEKISTON QONUNCHILIGIGA IMPLEMENTATSIYA
QILISH: XALQARO MAJBURIYATLAR IJROSI USTIDAN PARLAMENT NAZORATINI
TAKOMILLASHTIRISH MASALALARI...................................................................................................................................118

Egamberdiyeva Sevara Baxodir qizi
EKOLOGIK MASALALARDA PARLAMENTLARARO HAMKORLIK VA
XALQARO TAJRIBA ALMASHINUVI.......................................................................................................................................123

Ergasheva Nodira Toxir qizi
IQLIM O‘ZGARISHIGA MOSLASHUV SIYOSATIDA FARG‘ONA VILOYATINING
YEROSTI SUVLARI MONITORINGI........................................................................................................................................127

Abdulxayev Zoxidjon
O‘ZBEKISTONDA EKOLOGIK XAVFSIZLIKNI TA’MINLASHDA PARLAMENT NAZORATINING
NATIJADORLIGI: INSTITUTSIONAL MEZONLAR.............................................................................................................132

Saburova Juldizxan Axmetovna
O‘ZBEKISTONDA IQLIM O‘ZGARISHINING AMUDARYO HAVZASI VA OROLBO‘YI
HUDUDIDAGI SUV RESURSLARI HAMDA QISHLOQ XO‘JALIGIGA TA’SIRI...........................................................137

Mamadiyarov Dilshod Uralovich
Xodjiyev Alisher Kuldashevich

IQLIM O‘ZGARISHINING ZAYTUN NAVLARINING GULLASHIGA TA’SIRI..............................................................140
Yormatova D.Y.
Xaydarkulov S.

BARQAROR RIVOJLANISH MAQSADLARINI AMALGA OSHIRISHDA PARLAMENT
NAZORATINI TAKOMILLASHTIRISH....................................................................................................................................143

Jo‘rayeva Shahina Narzullayevna
IQLIM MUAMMOLARI VA ULARNI YUMSHATISHGA DOIR AMALIY YECHIMLAR............................................146

Mirxoliqova Charos Xabibullaevna
Qodirova Shahnoza Ziyodulloyevna

YASHIL BELBOG‘LAR NEGA KERAK?....................................................................................................................................149
Yormatova Dilorom Yormatovna

MAMLAKATIMIZDA EKOLOGIK BARQARORLIKNI TA’MINLASHDA PARLAMENTNING ROLI: 
XOTIN-QIZLAR ISHTIROKI VA JAMOATCHILIK NAZORATI.........................................................................................154

Sharipova Diyora Botirovna



https://yashil-iqtisodiyot-taraqqiyot.uz

M
U

N
D

A
R

IJ
A

С
О

Д
Е

Р
Ж

А
Н

И
Е

C
O

N
T

E
N

T
S

9

YA S H I L  I Q T I S O D I Y O T  VA  TA R A Q Q I Y O T2026-yil, 12-avgust. 
№ 4-maxsus son.

YASHIL IQTISODIYOT SHAROITIDA UZLUKSIZ TA’LIM TIZIMIDA EKOLOGIK MADANIYAT VA
KO‘NIKMALARNI SHAKLLANTIRISH USULLARI.............................................................................................................158

Toshturdiyev Nurbek Nurali o‘g‘li
Hakimova Mahbuba

EKOLOGIK TA’LIM VA TARBIYANI RIVOJLANTIRISHDA ZAMONAVIY
PEDAGOGIK YONDASHUVLARNING AHAMIYATI............................................................................................................163

Qutlymuratov Baxitbay Xojabayevich
ARASTUNING ONG VA TABIAT HAQIDAGI
TA’LIMOTINING SHARQ FALSAFASIGA TA’SIRI................................................................................................................166

Umaraliyeva Gulchexra Baxodirjonovna



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz166

2026-yil, 12-avgust. 
№ 4-maxsus son.

ARASTUNING ONG VA TABIAT HAQIDAGI 
TA’LIMOTINING SHARQ FALSAFASIGA TA’SIRI

Annotatsiya. Mazkur tezisda Arastuning ong va tabiat haqidagi falsafiy qarashlari hamda ularning Sharq 
falsafasi taraqqiyotiga ko‘rsatgan ta’siri tahlil qilinadi. Arastuning aql, borliq, sababiyat va tabiat qonunlari 
haqidagi ta’limotlari Sharq mutafakkirlari, xususan, Forobiy va Ibn Sinoning qarashlari misolida yoritiladi. 
Shuningdek, ushbu g‘oyalarning ilm-fan, mantiq va falsafiy tafakkur rivojidagi o‘rni baholanadi.

Kalit so‘zlar: Arastu, ong, tabiat, Sharq falsafasi, aql, sababiyat, Forobiy, Ibn Sino, mantiq, metafizika, 
falsafa.

Abstract. This thesis analyzes Aristotle’s philosophical views on consciousness and nature, as well as 
their influence on the development of Eastern philosophy. Aristotle’s teachings on intellect, being, causality, 
and the laws of nature are examined through the philosophical views of Eastern thinkers, particularly Al-Farabi 
and Avicenna. The role of these ideas in the development of science, logic, and philosophical thought is also 
assessed.

Keywords: Aristotle, consciousness, nature, Eastern philosophy, intellect, causality, Al-Farabi, Avicenna, 
logic, metaphysics, philosophy.

Аннотация. В тезисе анализируются философские взгляды Аристотеля на сознание и природу, а 
также их влияние на развитие восточной философии. Учение Аристотеля о разуме, бытии, причинности 
и законах природы рассматривается на примере философских воззрений восточных мыслителей, в 
частности аль-Фараби и Ибн Сины. Кроме того, оценивается роль данных идей в развитии науки, логики 
и философской мысли.

Ключевые слова: Аристотель, сознание, природа, восточная философия, разум, причинность, 
аль-Фараби, Ибн Сина, логика, метафизика, философия.

K I R I S H
Arastu falsafasi inson ongi va tabiat o‘rtasidagi munosabatni tushuntirishda muhim bosqich bo‘lgan. 

Uning fikricha, tabiat va ong o‘zaro uzviy bog‘liq jarayonlar bo‘lib, har bir mavjudotning harakati muayyan 
maqsadga yo‘nalgan. Bu “entelexiya” g‘oyasi keyinchalik Sharq falsafasida, ayniqsa, islom falsafasi va tasavvuf 
an’anasida yangi ma’naviy mazmun kasb etdi. Sharq mutafakkirlari — Forobiy, Ibn Sino, G‘azzoliy va Ibn 
Arabiy — Arastuning aql va tabiat haqidagi ta’limotini qayta talqin qilib, uni ruhiy, ma’naviy va metafizik asoslar 
bilan boyitdilar. Bu jarayonda Ibn Arabiyning nazariyasi falsafiy tafakkurda yangi bosqichni boshladi [4]. Shu 
tariqa, Arastuning “ilk harakatlantiruvchi sabab” g‘oyasi keyingi falsafalarda metafizik jon va mutlaq aql haqidagi 
ta’limotlar uchun metodologik poydevor vazifasini bajardi. Arastu bilishni sezgi va tajriba orqali boshlaydi, lekin 
uning maqsadi — hissiy bilimdan ilmiy-intuitiv anglashga ko‘tarilishdir. Shu jihatdan, uning tabiat falsafasi faqat 
mantiqiy emas, balki ma’naviy-intuitiv mohiyatga ham ega.

Ontologik jihatdan, aql va tabiatning birligi — bu borliqning ikki ko‘rinishi: biri moddiy, ikkinchisi ma’naviy. 
Ular uyg‘un holda harakatlanib, metafizik jarayonni ifoda etadi. Arastu falsafasida aql va tabiat o‘rtasidagi 
munosabat — bu ziddiyat emas, balki ontologik uyg‘unlikdir. Tabiatdagi har bir harakat, shakl va maqsad aqlning 
ifodasi sifatida namoyon bo‘ladi. Shu tariqa, Arastu falsafasi tabiatni anglash orqali metafizik aqlning mohiyatini 
kashf etishga da’vat etadi. Shu nuqtai nazardan, uning ta’limoti ratsional bilish bilan intuitiv metafizikani 
uyg‘unlashtirgan mukammal falsafiy tizimdir.

“Kitob fi maoniy al-aql” asarida Forobiy aytadiki, inson uchinchi ma’nodagi aql-farosati, tabiatan ato 
qilingan qobiliyatlari yordamida olgan bilimlaridan doimo, muntazam ravishda, o‘z ixtiyori, istak-iroda erkinligi 
bilan yana ko‘p bilimlarni egallab, Arastu “Etika” asarining 6-kitobida aytilgan ma’nodagi aql darajasiga, ya’ni 
insoniy fazilatlarga ega bo‘ladi. Bu sohada qobiliyatli insonlar o‘z bilim va salohiyatini muntazam rivojlantirishga 

intiladilar. Mana shunday fozil insonlar, agar bir yoki bir necha sohada barcha bilimlarni yoki eng ko‘p bilimlarni 
egallab, bu sohada yoki bir necha sohalarda barkamollikka erishgan bo‘lsalar, bunday insonlar o‘sha sohalarda 
avtoritet (ustoz, alloma) hisoblanadilar. Bunday olimlarning tegishli sohalardagi fikrlari ilmiy jamoatchilik 
tomonidan nufuzli qarashlar sifatida e’tirof etiladi va keyingi tadqiqotlar uchun muhim nazariy manba bo‘lib 
xizmat qiladi [1].

Bunday barkamollik, fozillik insonga ko‘pincha qarilik vaqtida nasib etadi. Chunki inson turli va juda 
ko‘p bilimlarni uzoq yillar davomida qo‘lga kiritadi. Forobiy manba sifatida foydalangan Arastuning “Nikomax 
etikasi” — uch “Etika” kitobidan biri — asarining 6-kitobida inson butun hayoti davomida olgan bilimlari 
mustahkamlanib, tajribaga, amaliyotga aylanishi haqida fikr yuritiladi. Ammo ustoz-allomalarning bunday 
tajribasi faqat dianoetik, ya’ni aqliy bilimlardan emas, balki axloqiy va ma’naviy hayotiy tajribalardan ham 
tarkib topadi.

Arastu “Nikomax etikasi”ning 6-kitobida bunday deydi: “Inson ruhiy quvvatlaridan uchtasi faoliyat 
yuritish va haqiqatni bilishga xizmat qiladi: sezgi (his-tuyg‘u), aql (Nus), intilish (oreksis) quvvatlari. Bulardan 
birinchisi hayvonlarda ham bor va u amaliy faoliyatga asos bo‘lolmaydi (hayvoniy mayl-istaklar asosida hayot 
kechiruvchilar bu quvvatga asoslanib ish yuritadilar — F.Y.). Fikrlash quvvati (nus) biror ish-harakatni ma’qullaydi 
yoki rad etadi. Intilish quvvati esa yaxshi ish-harakatga ergashadi va yomon ish-harakatdan qochadi (bu aql 
yordamida yuz beradi — F.Y.). Ma’naviy fazilatni esa biz ongli ravishda tanlaymiz. Ongli ravishda tanlash bir 
qarorga keltiradi. “Shunday ekan, — deydi Arastu, — fikr-mulohaza haqiqatga, intilish — to‘g‘rilikka olib borishi 
kerak” [2]. Ongli tanlov shunda o‘zini oqlaydi. Fikrlash qobiliyati yuqori bo‘lgan insonlarda axloqiy mas’uliyat 
yetarli darajada shakllanmagan taqdirda, ularning aqliy salohiyati jamiyat manfaatlariga mos kelmaydigan 
maqsadlarda qo‘llanishi mumkin.

Sharq peripatetiklari hamda yangi aflotunchilik an’anasi vakillari mazkur masalaga o‘ziga xos falsafiy 
yondashuv asosida munosabat bildirganlar. Ular Yaratuvchi va moddiy olamni aynan bir borliq sifatida talqin 
qilish g‘oyasini qabul qilmaganlar. Sharq vujudiyunlari olam hodisalarining rang-barangligi, tabiatdagi muayyan 
tartib va jarayonlarning maqsadga yo‘nalganligini ilohiy borliq mavjudligining dalillaridan biri sifatida talqin 
qilganlar. Forobiy fikricha, “Birinchi mavjud boshqa barcha mavjudot borlig‘ining birinchi sababidir. (Birinchi 
mavjud) bo‘lishi mumkin bo‘lgan turli-tuman kamchiliklarning barchasidan ozod — pokdir. Undan boshqa 
barcha mavjudot nuqsonli bo‘lishi holatidan xoli emasdir” [3].

Forobiy fikrini davom ettirib, bunday deydi: “Uning (birinchi mavjudning) borlig‘i barcha borliqdan afzal 
va barcha borliqlar undan keyin kelur. Uning borlig‘idan yana ustun bo‘lgan va undan oldin keladigan boshqa 
borliqning bo‘lishi ham mumkin emas. Demak, U borliq ustunligi borasida eng yuksak darajadadur... Shu 
sababdan U (birinchi mavjud) azaliydir, Uning azaliyligi — doimo uning borligida — javharida — (substansiyasida) 
borligidandur. U (boshqa bir) vujudning borligiga hech qanday ehtiyoj sezmagan zotdir, Uning doimo borligi 
yetarlidir. Borliq (olam) hech mahal Uning vujudi kabi bo‘lishi mumkin emas. Shuningdek, U o‘zining borlig‘ida 
o‘z javhari bilan va o‘z azaliyligi bilan qanoat hosil qiladi... Uning mavjudligi o‘zi uchun ham sabab bo‘lishi 
mumkin emas, yo U bilan (bihi), yo bo‘lmasa Undan (anhu) va yoki Undagi narsa (Lahu)ning nimadan ekanligini 
bilish mumkin bo‘lmagan bir borliqdir. Chunki U modda ham emasdir, na biror modda unga asos bo‘la oladi, 
na unga subyekt (ishtirokchi) bo‘la oladi, balki Uning borligi (vujudi) har turli moddadan va barcha subyektdan 
ehtiyojsiz (boqimsiz), ya’ni xolidir. Shuningdek, Uning surati ham bo‘lmaydi. Chunki surat (shakl) faqat moddada 
bo‘lishi mumkin, xolos. Agar unda surat (shakl) bo‘lganida edi, u holda Uning zoti modda va suratdan iborat 
bo‘lur edi... Shu bilan birga, Uning borligi undan oldin keladigan hech qanday narsadan foydalanmagan (chunki 
hech narsa undan oldin vujudga kelmagan) ” [3].

Arastu falsafasida aql — borliqning eng yuksak va komil darajasi bo‘lib, insonni moddiy dunyodan ma’naviy-
metafizik haqiqat sari yetaklaydi. Uning “faol aql” konsepsiyasi inson ongining metafizik manbadan nur olishi, 
tabiatni anglash orqali haqiqatga yaqinlashishini ifoda etadi. Bu nuqtai nazarda tabiat — aqlning moddiy shakli, 
aql esa tabiatning ma’naviy mazmuni sifatida talqin qilinadi. Demak, Arastu ta’limotida tabiat va aql o‘zaro zid 
emas, balki bir-birini to‘ldiradigan ontologik birlikni tashkil etadi.

Forobiy bu ta’limotni yangi bosqichga ko‘tarib, aqlni faqat bilish vositasi emas, balki insonning kamolotiga 
yetaklovchi ma’naviy kuch sifatida talqin etadi. Uningcha, “birinchi mavjud” — mutlaq aql bo‘lib, u barcha 
borliqning ildizi va metafizik manbaidir. 

X U L O S A  V A  T A K L I F L A R
Shunday qilib, Arastu falsafasi insoniyat tafakkuri tarixida ong, aql va tabiat o‘rtasidagi munosabatlarni izchil 

tushuntirgan muhim falsafiy tizimlardan biri hisoblanadi. Uning aql, sababiyat, borliq va tabiatning maqsadga 
yo‘nalganligi haqidagi qarashlari keyingi davr falsafiy tafakkurining rivojlanishiga sezilarli ta’sir ko‘rsatgan. 
Arastu ta’limotida tabiat va aql bir-biriga qarama-qarshi hodisalar sifatida emas, balki borliqning o‘zaro bog‘liq 
jihatlari sifatida talqin qilinadi.

Mazkur g‘oyalar Sharq mutafakkirlari, xususan, Forobiy tomonidan ijodiy rivojlantirilib, aqlning inson 
bilimi, axloqiy kamoloti va ma’naviy taraqqiyotidagi o‘rni yanada chuqurroq asoslab berildi. Sharq falsafasida 
Arastuning “faol aql” va “birinchi sabab” haqidagi qarashlari yangi metafizik va ma’naviy mazmun bilan boyitildi. 
Natijada Arastu merosi Sharq falsafasida ilmiy bilish, mantiqiy tafakkur va inson kamoloti masalalarini tadqiq 
etishda muhim nazariy manbalardan biri bo‘lib xizmat qildi.

